
Qo‘shma ta’lim dasturlarini muvofiqlashtirish 
markazi boshlig‘i -Innovatsion Menejment kafedrasi 

Annotatsiya. Tadqiqotda 1999–2024-yillar mikro ma’lumotlari asosida aholi daromadlari o‘sishi va inflyatsiya o‘rtasidagi 
bog‘liqlik tahlil qilindi. Natijalarga ko‘ra, inflyatsiya subyektiv farovonlikni pasaytiradi, ish haqi o‘sishi esa uni yaxshilaydi. 
Uy egalari inflyatsion o‘zgarishlarga ijarachilarga nisbatan sezgirroq ekani aniqlandi.

Kalit so‘zlar: daromadlar, inflyatsiya, ish haqi, farovonlik, uy egaligi.

Abstract. Using microdata from 1999–2024, this study analyzes the relationship between income growth and inflation. 
Results show that inflation reduces subjective well-being, while wage growth improves it. Homeowners are found to be 
more sensitive to inflation than renters.

Keywords: income, inflation, wages, well-being, homeownership.

Аннотация. В исследовании на основе микроданных за 1999–2024 гг. проанализирована связь между ростом 
доходов и инфляцией. Показано, что инфляция снижает субъективное благополучие, тогда как рост заработной 
платы его повышает. Владельцы жилья более чувствительны к инфляции, чем арендаторы.

Ключевые слова: доходы, инфляция, заработная плата, благополучие, домовладение.

K I R I S H
Aholi daromadlarining o‘sishi bilan inflyatsiya darajasi o‘rtasidagi munosabat murakkab va vaqt o‘tishi bilan 

o‘zgaruvchan bo‘ladi. Qisqa muddatda ushbu bog‘liqlik ijobiy bo‘lib, korxonalar xarajatlar — xususan ish haqi 
va boshqa omillar ortishini qoplash maqsadida tovar hamda xizmatlar narxlarini ko‘taradi. Natijada ish haqlari 
va narxlarning o‘sishi o‘zaro uyg‘unlashgan jarayon sifatida namoyon bo‘lishi mumkin.

Biroq uzoq muddatda yuqori inflyatsiya real daromadlarning qiymatini kamaytirishi va aholining xarid 
qobiliyatini pasaytirishi mumkin. Agar ish haqi o‘sishi narxlar o‘sishidan sekinroq bo‘lsa, nominal daromad 
oshishi mavjud bo‘lsa-da, uning real qiymati kamayadi — bu esa iste’molchilarning real daromadlar asosidagi 
xarid imkoniyatlarini zaiflashtiradi va ularning moliyaviy farovonligiga salbiy ta’sir ko‘rsatadi.

Standart iqtisodiy nazariyaga ko‘ra, iste’molchilar real ish haqi pasayganda ularning foydalilik darajasi 
(farovonlik darajasi) ham pasayadi. Shuning uchun, ta’lim darajasi bo‘yicha CPI (iste’mol narxlari indeksi) 
o‘zgaruvchisining koeffitsienti musbat, ish haqi o‘sish sur’ati o‘zgaruvchisining esa manfiy bo‘lishi kutiladi. 
Chunki inflyatsiyaning oshishi iste’molchilarning moliyaviy ahvolini yomonlashtiradi, holbuki ish haqi o‘sishi 
ularning ahvolini yaxshilaydi[1].

Agar iste’molchilar faqat real ish haqi o‘sishiga e’tibor qaratishsa, unda CPI va ish haqi o‘sishi 
ko‘rsatkichlarining koeffitsientlari kattalik jihatidan bir-biriga yaqin bo‘lishi kerak.

Birinchi jadvalda o‘tgan yilga nisbatan o‘zini moliyaviy jihatdan yomonroq holatda deb baholagan xonadonlar 
ulushi, ularning ta’lim darajasi bo‘yicha inflyatsiya darajasi hamda ish haqi o‘sish sur’atlari o‘rtasidagi bog‘liqlik 
tasvirlangan.

Pandemiyagacha bo‘lgan davrda ta’lim darajasi bo‘yicha iste’mol narxlari indeksi (CPI) va ish haqi o‘sish 
koeffitsientlarining ishoralari standart iqtisodiy nazariyaga mos keladi. Biroq tahlillar shuni ko‘rsatadiki, ushbu 
davrda iste’molchilar ish haqi o‘sishiga nisbatan sezgirroq bo‘lgan. Xususan, ta’lim darajasi bo‘yicha inflyatsiya 
darajasi 1 foiz punktga oshganda, iste’molchilarning o‘zini moliyaviy jihatdan yomonroq his etish ehtimoli 1 foiz 
punktga ortgan, ish haqi o‘sishi 1 foiz punktga oshganda esa mazkur ehtimol 5 foiz punktga kamaygan.

Biroq butun tahlil davri (1999–2024-yillar) bo‘yicha natijalar teskari tendensiyani ko‘rsatadi: inflyatsiya 
koeffitsienti uch baravardan ortiq oshib (0,04 ga yetgan), ish haqi o‘sishi koeffitsienti esa ikki baravar kamayib 
(-0,02 ga tushgan). Bu holat pandemiyadan keyingi davrda iste’molchilar nominal ish haqi o‘sishiga qaraganda 
inflyatsion jarayonlarga ko‘proq e’tibor qaratayotganini anglatadi. Demak, inflyatsiya darajasi ularning moliyaviy 
farovonlik haqidagi sub’yektiv baholariga yanada kuchliroq ta’sir ko‘rsatmoqda.

Shuningdek, umumiy inflyatsiya yuqori bo‘lgan sharoitlarda, iste’molchilar o‘z ta’lim darajasiga xos 
inflyatsion o‘zgarishlarga nisbatan sezuvchanroq bo‘lishi ehtimoli yuqori. Buning sababi shundaki, narxlar 
darajasining umumiy oshishi aholi uchun moliyaviy barqarorlik va farovonlik masalasini yanada dolzarb holatga 
keltiradi hamda sub’yektiv iqtisodiy xavotirlarni kuchaytiradi.

1-jadval. Subyektiv farovonlik va ta’lim darajasi bo‘yicha inflyatsiya hamda ish haqi o‘sishi[1].
Ko‘rsatkichlar (1) 1999–2019 (2) 1999–2024

Ta’lim darajasi bo‘yicha CPI) 0.011** (0.004) 0.037*** (0.003)
Ta’lim darajasi bo‘yicha ish haqi o‘sishi -0.048*** (0.005) -0.017*** (0.006)
Ta’lim darajasi bo‘yicha ishsizlik darajasi 0.024*** (0.002) 0.026*** (0.004)
Uy xo‘jaligi daromadi -0.097*** (0.003) -0.093*** (0.003)
Ta’lim guruhi doimiy ta’siri Ha Ha
Vaqt doimiy ta’siri Ha Ha
Ta’lim guruhi bo‘yicha vaqt trendlari Ha Ha
∆ S&P 500 × Ta’lim guruhi o‘zgaruvchisi Ha Ha
Uy xo‘jaligi demografik omillari Ha Ha
Kuzatuvlar soni 113,193 140,376

Izohlar: FE (Fixed Effects) — bu o‘zgarmas ta’sirlarni bildiradi. Ushbu ustunlarda logit regressiyasi natijasida 
olingan chegaraviy ta’sirlar (marginal effects) ko‘rsatilgan. Kuzatuv birligi — bu oylik so‘rovda qatnashgan uy 
xo‘jaligi hisoblanadi. Uy xo‘jaligi demografik doimiy ta’sirlari (Household demographic FE) tarkibiga jins, uy 
egaligi holati va yosh kabilar kiradi. Standart xatoliklar (qavs ichida) vaqt darajasida klasterlashtirilgan. 

Statistik ahamiyatlilik darajalari quyidagicha belgilanadi:
*** – 1% darajada ahamiyatli,
** – 5% darajada ahamiyatli,
* – 10% darajada ahamiyatli.

Keyingi bosqichda biz subyektiv farovonlik bilan ta’lim darajasi bo‘yicha nisbiy inflyatsiya hamda ish haqi 
o‘sishi o‘rtasidagi bog‘liqlikning turli iqtisodiy va demografik guruhlar kesimidagi farqlarini empirik jihatdan 
tahlilini ko‘rishimiz mumkin. Ushbu yondashuv turli aholi qatlamlari uchun iqtisodiy omillarning farovonlikka 
ta’sir kuchi bir xil emasligini aniqlash imkonini beradi.

Tahlil natijalari shuni ko‘rsatadiki, iste’molchilarning moliyaviy farovonligi bilan ular mansub bo‘lgan 
ta’lim guruhiga xos inflyatsiya darajasi hamda ish haqi o‘sish sur’atlari o‘rtasidagi bog‘liqlik uy egalari uchun 
ijarada yashovchilarga nisbatan sezilarli darajada kuchliroq namoyon bo‘ladi. Bu holat uy egalari inflyatsion 
jarayonlarga bevosita va uzoq muddatli moliyaviy majburiyatlar orqali ko‘proq ta’sirchan bo‘lishi, ijarachilar esa 
qisqa muddatli iqtisodiy o‘zgarishlarga tezroq moslasha olishlari bilan izohlanadi.

2-jadval. Subyektiv farovonlik: Uy egaligi va yosh guruhlari bo‘yicha tahlil (1999–2024)[1].
Ko‘rsatkichlar (1) (2)

Ta’lim darajasi bo‘yicha inflyatsiya × Uy egasi 0.016*** (0.003) —
Ta’lim darajasi bo‘yicha inflyatsiya × 55 yosh va undan katta — 0.004 (0.003)
Ta’lim darajasi bo‘yicha inflyatsiya darajasi 0.025*** (0.003) 0.035*** (0.003)
Ta’lim darajasi bo‘yicha ish haqi o‘sishi × Uy egasi 0.025*** (0.004) —
Ta’lim darajasi bo‘yicha ish haqi o‘sishi × 55 yosh va undan katta — 0.001 (0.004)

2025-yil, oktyabr.

Ta’lim darajasi bo‘yicha ish haqi o‘sishi 0.002 (0.007) -0.017*** (0.006)
Ta’lim guruhi bo‘yicha doimiy ta’sirlar Ha Ha
Vaqt bo‘yicha doimiy ta’sirlar Ha Ha
Ta’lim guruhi bo‘yicha vaqt trendlari Ha Ha
S&P 500 indeksi o‘zgarishi × Ta’lim guruhi Ha Ha
Uy xo‘jaligi demografik omillari (jins, yosh, uy egaligi) Ha Ha
Ish haqi o‘sishi, ishsizlik darajasi va daromad nazorati Ha Ha
Kuzatuvlar soni 140 376 140 376

Izoh: FE (doimiy ta’sirlar) – bu modelda o‘zgarmas omillarni hisobga olishni anglatadi. Kuzatuv birligi – oylik 
so‘rovda qatnashgan uy xo‘jaligi. Barcha ustunlarda logit regressiyasi asosida olingan chegaraviy ta’sirlar 
(marginal effects) keltirilgan. Uy xo‘jaligi demografik doimiy ta’sirlari tarkibiga jins, uy egaligi holati va yosh 
kiradi. Har bir regressiya modelida o‘zaro ta’sirli o‘zgaruvchilarning darajalari ham kiritilgan. Standart xatoliklar 
(qavs ichida) vaqt darajasida klasterlashtirilgan.

Statistik ahamiyatlilik darajalari quyidagicha belgilanadi:
*** – 1% darajada ahamiyatli,
** – 5% darajada ahamiyatli,
* – 10% darajada ahamiyatli.

Birinchi ustunda uy egalari va ijaradorlar o‘rtasida subyektiv farovonlik, ta’lim darajasi bo‘yicha inflyatsiya 
hamda ish haqi o‘sishi o‘rtasidagi qo‘shimcha bog‘liqlik tahlil qilingan. Natijalarga ko‘ra, uy egalari uchun ta’lim 
guruhiga xos inflyatsiya darajasi 1 foiz punktga oshganda, ularning moliyaviy jihatdan o‘zini yomonroq his etish 
ehtimoli qo‘shimcha 1,6 foiz punktga ortadi. Bu holat uy egalari inflyatsion jarayonlarga ijaradorlarga nisbatan 
sezilarli darajada ko‘proq ta’sirchan ekanini ko‘rsatadi.

Shuningdek, uy egalari o‘z ta’lim guruhiga mos ish haqi o‘sish sur’atlariga nisbatan ijarada yashovchilarga 
qaraganda sezgirroq ekani aniqlangan. Bunda o‘zaro ta’sir kiritilmagan ish haqi o‘sish koeffitsienti statistik 
jihatdan ahamiyatsiz bo‘lib, nolga yaqin qiymat qayd etilgan. Bu shuni anglatadiki, ish haqi o‘sishining 
farovonlikka ta’siri asosan uy egalari javoblari orqali shakllanadi, ijarachilar orasida esa bu bog‘liqlik sezilarli 
darajada kuchsizdir.

Mazkur natijalarni 1-jadvaldagi ko‘rsatkichlar bilan solishtirish shuni tasdiqlaydiki, subyektiv farovonlik 
va ish haqi o‘sishi o‘rtasidagi umumiy ijobiy munosabat asosan uy egalari guruhi hisobiga shakllangan. Bu 
esa uy-joy egaligi iqtisodiy o‘zgarishlarga, xususan inflyatsiya va real daromad o‘sishiga bo‘lgan sezgirlikni 
kuchaytiruvchi muhim omil ekanini ko‘rsatadi.

